
EITB Zuzendari nagusi berriaren izendapena 
• 

DATOZEN LAU URTEOTARAKO PLAN ESTRATEGIKOA LANTZEA HITZARTU DUTE EAJ, EA ETA EH ALDERDIEK 

Andoni Ortuzar izendatu dute 
EITBko zuzendari nagusi 

• Andoni Ortuzarren hautagaitzak 

aldeko 39 boto izan zituen, eta 

29 legebiltzarkidek zuri 

• Komunikabideen munduan 

gertatzen ari diren aldaketei aurre 

egitea dela EITBren erronka 

nagusia esan zuen Ortuzarrek 

• Ortuzarrek euskara maila 

hobetzeko konpromisoa hartu 

duela nabarmendu zuen Otegik 

baiezko botoa azaltzerakoan bozkatu zuten 

Imanol Murua Uria / Gasteiz 
<III 

EUSKO LEGEBILTZARRAK 
Andoni Ortuzar izendatu 
zuen EITBko zuzendari nagu
si , atzo. Ortuzarren hauta
gaitzak aldeko 39 boto jaso 
zituen - EAJ, EA eta EH-, 
eta zuri bozkatu zuten 29 
legebiltzarkidek - gainerako 
alderdietako guztiek- o Bez
pera arte negoziaketan aritu 
ziren Jaurlaritza sustenga
tzen duten hiru alderdiak 
eta, azken orduan lortutako 
akordioari esker, parlamen
tarioen gehiengo osoa bildu 
zuen Andoni Ortuzarrek. 

Bingen Zupiria ETBko 
zuzendaria alboan zuela, 
Legebiltzarreko bilkuraren 
lekuko izan zen Andoni Ortu
zar. Boto kontaketaren ondo
ren egindako adierazpenetan 
- euskaraz aritu zen hasie
ran- , Legebiltzarrari eta Iba
rretxe lehendakariari eske
rrak eman ondoren, Euzko 
Alderdi Jeltzaleari «bereziki» 
eskertu zion bere hautagai
tzari eutsi izana «hilabete 
hauetako egoera konple
xuan». Bere hautagaitzaren 
inguruko negoziazioak bi 
egoeragatik izan direla zailak 
esan zuen Ortuzarrek: «Bate
tik , lehenengo aldia delako 
EITBko zuzendari nagusia 
Legebiltzarreko gehiengoz 
aukeratzen dela , eta , beste
tik , sei hilabete hauetan bizi 
izan dugun egoera politiko 
konplexuak desadostasunak 
neurriz kanpo atera dituela
ko». 

Sustengua eman dioten 
alderdiekin hartutako kon
promisoez galdetuta , euskara 
ikasteko konpromisoa lehen
goa zuela adierazi zuen: 
«Euskara ikasteko konpromi
soa ez dut hartu EHk eskatu 
didalako, ezta EHk eskatu 
didanetik , baizik eta , batez 
ere , gure alaba Garazirekin 
hitz egin ahal izateko , iraile
an ikastolan hasiko baita» . 

«Beste konpromisoa» , 
EITBrako lau urteko Plan Es
trategikoa egitearena, komu-

Bingen Zupiria ETBko zuzendaria Andoni Ortuzar EITBko zuzendari nagusi berria zoriontzen, atzo Eusko Legebiltzarrean. 

nikabideen aldaketen «une 
erabakigarri honetan» behar
beharrezkoa dela adierazi 
zuen . Komunikabideetan al
daketa handiak datozela 
- <da -ia iraultza» - eta es -

kaintza informatiboa bospa
sei aldiz biderkatuko dela 
ohartarazi zuen zuzendari 
nagusi berriak, eta EITBren 
erronka nagusia aldaketa ho
rietara egokitzea izango dela. 

Euskarak teknologia 
berrietan presentzia izatea 
ere lehentasunezkotzat jo 
zuen : «Euskara ente honen 
izateko arrazoietako bat da. 
Euskarak euskarri guztietan 

Plan estrategikorako oinarriak 
• Datozen lau urteotarako EITBren plan estrategi

koa «kontsentsu bidez» egitea hitzartu zuten 

EAJ , EA eta EHk. Plan horretarako oinarri hartu 
duten txosteneko pasarteak dira honakoak: 

ETB-l indartzea lehentasun • «Eusko Irra
tia eta ETB-l indartu eta hobetzea lehenta
suna izango da» . 

Euskara eta teknologia berriak • «Euska
rak hedabide nagusien bitartez eutsi behar 
dio bere leku, entzute eta erabilgarritasu
nari, eta euskarri teknologiko berrietan 
sartu behar du». 

Lurraldetasuna • «Hedapen eta jardun ere
mu nagusia Euskal Herria izango da . 

EITBk Euskal Autonomia Erkidegoan, Na
farroako Foru Erkidegoan eta Iparraldean 
bizi diren herritarren arreta eta parte har
tzea zuzpertuko dw>. 

Euskaldunei zuzendua • «Helburuen arte
an lehentasuna izango du gero eta euskal
dun gehiagok telebista ikusten ematen du
ten denborarik gehiena euskarazko saioak 
ikusteko izatea». 

Ikus-entzunezkoen euskal industria' 
«Ikus-entzunezkoen euskal industria zuz
pertzea izango da helburuetako bat, gaur 
egungo kultur eta aisialdi gizartean ekono
mi eta lan jardueretan aparteko garrantzia 
duelako». 

izatea gure helburuen artean 
egongo da: oraingo euskarrie
tan eta etorriko direnetan, 
hala nola kablean, telebista 
digitalean eta Internet bidez
ko telebistan» 

Ostegunean kargu 
hartzea 

Datorren ostegunean egingo 
da Ortuzarren kargu hartzea
ren ekitaldi ofiziala , EAEko 
Buletinean izendapenaren 
dekretua argitaratuko den 
egunean hain zuzen, Mari 
Karmen Garmendia Kultura 
sailburuak adierazi zuenez. 

Legealdi honetan EITBren 
legea berrituko dela adierazi 
zuen Mari Karmen Garmen
diak, zuzendari nagusi berria 
izendatzeko prozedurak «age
rian utzi baititu» 1982ko 
Legeak dituen hutsuneak . 
Aldaketaren nondik norako
ak ez zituen zehaztu, hala 
ere. 


